Hebreo 1:1 i Hebreo 1:5

Ya surat kadatu mangurug nga
Hebreo

1 Kitu kaligiden, ay namin-ad-adu se
nagbal-baldki tu nangam-amoman ne Dios
kadatu inagkona tada kadatu profeta™.

2 Ngamay kadedi ya nud-uddi nga al-algaw
win, ay inamomanan nitta kiya An-ana na, nga
ittu ya nagpaparsuwadn na kiya ngamin
kalawagdn, ay se aggina kammin pe ya
pangipakin-kuwaan na kadaya ngdmingamin.

3 Aggina ya pakasinndn tada kiya kinaddyaw
ne Dios, ay se aggina pe ya pakammuwan tada
nu wa umman na tutu wala ya gangay ne Dios.
Aggina ya magtag-tagasingan kiya ngamin
kalawagan gapu kiya mannakabalin nga uni.
Ay kane mabalin na nga mawa ya
kapakawanan daya bas-basul tada nga tolay, ay
nagtugaw win kiya pane diwanan ne Dios nga
katurayan ka langit.t

Naturay ya An-ana ne Dios may daya anghel

4 Ata nagbalin lugud din ya An-ana ne Dios ka
naturay panang may daya anghel, ta ya ngagan
na ay napatag panang may ya ngagan da.

> Ata &wan ma kadaya anghel ya nagkunaan

ne Dios ka: )
“Tkaw ya An-ana ku. Ay iya ya Ama mu.”

* 1110 Daya profeta ay aggida datu agkakagiydn ne Apu Dios
kadatu pekagi na kadatu tolay kitun. T 1:3 1:3 Atan ki diwanan
ne Dios nga mepangiturdy kaggina.

Ay awan pe ya kinagi ne Dios ka mepanggap

kiya isa nga anghel nga:

“Iya ya Ama na, ay aggina ya An-ana ku,”

nan na.

6 Ay kitu tagay na nga angngibon kidi

kalawagan kiya An-ana na, nga ittu ya batug

manakam ma wagi daya mangurug kaggina, ay
nan na manin nga,

“Ngamin daya anghel ku, ay masapul
magdayaw da kaggina.”

7 Ay ya kinagi na mepanggap kadaya anghel
na ngala ay,

“Annung ku nga pagbalinan ka bal-bali onu
apuy daya anghel ku nga bobonan ku ka
langit,”

nan na.

8 Ngamay nu mepanggap kiya An-ana na, ay ittu

idi ya nan na,

“Ya angngituray mu, O Dios, ay &wan na
ipappanda, ay se nalintag peyang ya
angngituray mu.

9 Ay daya kustu ngala daya pagan mu, ay

lusawam daya akkan nalintag. Ay tuya iya nga

Dios mu ay pinili taka, Dios, se pinaanggam

taka tutu wala may daya kabbulun mu,”

nan na.

10 Ay ndn na manin pe nga,

“Tkaw ya namarsuwa kiya kalawagan kitu
inanggayat na. Ay ikaw pe ya namarsuwa
kiya langit se daya ngamin na atan kiyan.

11 Dayan, ay madadal da, ngamay ikaw, ay atan

ka peyapeyang. Ay magpurkds ngdmin dayan

na umman kiya badu,

12 ay se muda kappilan, ay se da nga
masukatan. Ngamay nu ikaw, ay awan mu wa
kaul-ulissan se &wan mu ipappanda,”
nan na.

13 Ay awan oray iinna kadaya anghel na ya
nagkunadan na Kka,
“Magtugaw ka ki pane diwanan ku panda kiya

ammasuku kadaya kumalinga kikaw,”

nan na.

14 Daya anghel, ay tu dayan daya di masingan
na bobonan nala ne Dios nga magsirbi gapu
kadaya tolay nga ala na.

2

Napa-patag tu nepekagi ne Dios kiya An-ana na
may tu nepekagi na kadaya anghel

1 Ay tuya ipas-pasna tada panang lugud daya
aglam-lammat tada kadatu nag-agina tada ngin,
ta senu akkan tada magal-aliwagwag kadatun.

2 Ata nu makurug datu bil-bilin nga nepekagi
na kadatu anghel kitu Moses, ay se napanis
datu tolay ya akkan nangur-kurug kadatun,

3 ay tu ta nad agpa in na malisiyan ya
pannakapdnis tada, nu di tada nga pagan-anu
ya napatag panang nga paldnu na nga angngala
kadatada! Ay e Apu Jesus mismu ya
nangipakammu kidi, ay se yala manin na
nekagi datu nakagina kaggina kadatada.

4 Ay se nepakammu pe ne Dios ya kinakurug
nedi nga paldnu na kitu nagpepassingan na
kadatu nagbal-baldki nga nakas-kasdaaw se
akkan nakak-akkurug nga ma-mawa. Ay se

manin ya inangngidde na kiya Ispiritu na
kadatu piyan na nga iddan.

Akkan daya anghel daya nagbalin ka tolay nu di

e Jesus ta senu mala nitta nge Dios

5 Ay akkan wayya daya anghel ya
pangiturayan ne Dios kiya baru kalawagan nga
umbet, nga ittu ya kag-kagiyan ku kidi.

6 Akkan aggida, nu di daya tolay, ta ittu tu
nan na kitu nesurat natu paghabananan na nga
nan na,

“Umman agpa ya banu-banor daya tolay ta, O
Dios, tura muda pa-pagan! Turam
at-atangyaan daya tolay yala!

7 Ata pinagbalin muda ka naba-baba ka

tangapuru may daya anghel mu. Ay

pinadayawan se pinatag muda

8 kiya agpapeturdy mu kaggida kiya

ngamingamin.”

Ay kiya agpapeturay na kaggida kiya

ngamingamin, ay awan na nga di nepeturayan

kaggida. Ngamay akkan tada pikam ma
masingan kadedi ya al-algaw ya angngituray da
ki ngdmingamin.

9 Ngamay ammu tada ma nge Jesus nga
pinagbalin ne Dios ka nababa™® may daya
anghel ka tangapuru. Natay gapu kadaya
ngamin tolay. Ay ittu tu nangngipassingan ne
Dios kiya agkalla na kadatada nga tolay. Ay
napadayawan se nepatag nge Jesus tutu wala
gapu kitu inagrigat na.

* 2:9 2:9 Nawa idi nga nekebaba ne Apu Jesus may daya anghel
kitu naghiydg na ka tolay.

Tu nagbalin ne Jesus ka tolay

10 Gapu kitu inagrigat ne Jesus, ay
nepakammu ne Dios nga namarsuwa se gapu
naya kaatdn daya ngadmingamin, nga dwan tutu
wala pagkur-kurdngan ne Jesus, ay dikod
annung na nga ala daya adu wa tolay nga piyan
na nga pagbalinan ka an-ana na, nga piyan na
nga iraman kiya kinadayaw na. Rabbang na
nga kuwaan tun, ta e Jesus ma ya gapu naya
angngala ne Dios kadatada nga tolay,

11 4ta datada nga nadalusdn kadaya bas-basul
tada se Jesus nga ittu tu nangdalus kadatada,
ay sissa ma ya Ama tada ngin. Tuya akkan nitta
kipattdn na ingdgan ka wawwagi na

12 kitu inagkuna na ke Dios nga,

“Ipakammu taka kadaya wawwagi. Ay kiya
kepagguurnung ku kaggida, ay dayawan
taka.”

13 Ay ndn na manin pe nga, “E Dios ya

pagpiyaran ku,” ndn na. Ay se na nan manin pe

nga, “Ay atan na kidi, nga kabbulun ku daya
annana ne Dios nga nidde na kiya,”t nan na.

14 Ay gapu lugud ta daya nan na kiyan na
annana, ay daya tolay kam, ay tuya nagbalin pe
ka umman tutu wala kiya katutolay da. Ta senu
gapu kiya pannakatay na, ay abdan na nge
Sairu, nga ittu ya gapuwanan naya pannakatay.

15 Ay dikod arig winayadn na ngin daya tolay
ya makan-ansing kiya katay da, nga ittu dayan
daya arig balud naya pannakatay.

T 2:13 2:13 Makiwagi tutu wala nge Apu Jesus kadatada, ata
magpiyar pe ke Dios nga ummaén kadatada.

16 Ata nawad-wada nga akkan wayya nga
daya a-anghel daya piyan na nga sengan kitu
nilalbet na, nu di daya gakagaka natu Abraham.

17 Ay dikod ittu tu masapul la mepdada ki
ngamingamin kadaya bilding wawwagi na, ta
senu aggina ya magbalin ka maragkalla a
kangatuwan na padi, se mapiyar ra panguniyan
tada ke Dios. Aggina ya nebasu gapu kadaya
bas-basul daya tolay.

18 Ay gapu ta napar-paro gapu kadatu
nagrig-rigdtan na, ay tdya masengan na pe
ngamin daya mapar-paro.

3

Nadayaw nge Jesus may itu Moses

1 Ay dikod dakayu nga wawwdgi nga
inayaban ne Dios ka tolay na pe, ay lam-lamtan
nu panang ya mepanggap ke Jesu-Cristo. Aggina
tu nebon ne Dios, ay se aggina ya kangatuwan
na padi nga panguniyan tada ke Dios.

2 Ay nekurug na peyang nge Dios nga ittu ya
namili kaggina para kadayan na ubra, nga
umman kitu nangngikur-kurug tu Moses ke
Dios, kitu nagsirbi na kaggina gapu kadatu
tolay ne Dios nga arig balay na.

3 Ngamay nada-ddyaw pikam me Jesus may
tu Moses. Ata akkan wayya nga ya napiya nga
balay ya mapadayawan nu di iya nangwa ki
balay.

4 Ata ngdmin balay, ay atdn nagbalay, ngamay
e Dios ma ya namarsuwa kadaya ngdmingamin.

> Ay tu Moses, ay nekur-kurug na nge Dios
kiya nagsirbi na kaggina gapu kadaya tolay na.
May aggina ma tu bobonan nala ne Dios nga
mangikagi kadatu tolay kadaya ngamin na
talikagiyan na kaggida nu isa ngalgaw.

6 Ngamay e Cristo, ay akkan wayya bobonan
nala, nu di An-ana ne Dios nga ittu ya
makammu kadaya ngdmin na tolay na. Ay
datada daya tolay na, nu akkan tada igsan ya
agginnanama tada kiya nepanamnama
kadatada, ay se nu akkan tada nga kipattan ya
agginnanama tada.

Akkan tada din magsukir ke Dios

7Datada daya tolay ne Dios, ay lugud
kurugan tada din ya ndn naya Ispiritu na nga,
“Nu magina nu ya uni na kidi,
8 ay akkan nu pagsukiran ya uray nu, nga
umman Kitu inagsukir datu in-inagkona nu kiya
kitu nagtesting da kiya Kkitu ir-ir-er.
9 Ata kituni, ay sinisting da datu apuapu nu,
oray nu nas-asingan da datu kinuw-kuwa ku
kitu unag appat pulu dagun na nag-agyan da
kituni.
10 Ay ittu tu gapu na nga nakarungat ta kadatun
na tolay. Ay tatu nan ku nga, ‘Magal-aliwagwag
da peyang. Ay akkan da piyan surutan ya
pangiturungan ku kaggida.’
11 Ay gapu ta nakarungat ta panang, ay nan ku
nga nesip-sipata, ‘Akkan da nga makangngay
kiya nesagdna a paggunaan da kuma, nan ku,” ”
nan na.

12 Ay taya magtar-taron kayu wawwadgi, ta
senu awan kuma kadakayu ya nadake se di
mangikur-kurug ga uray, nga ittu ya gapu naya
ika-adayyu nu kiya sibbiyadg peyang nga Dios.

13 Ngamay ya kuwaan nu, ay
maggiinnanannay kayu peyapeyang kiya atan
pikam oras nu, ta senu dwan ya mealilaw nga
magbdsul se magsukir ra uray kadaya masabag
ga makabasul.

14 Ata minnanama nga mebulun tada ke
Cristo nu akkan tada nga igsan nin ka panda ya
ginayatan tada nga kur-kurugan mepanggap
kaggina.

15 Ay taya atdn ya nesurat kiya babanan na,

“Nu magina nu ya uni ne Dios kidi, ay akkan
nu pagsukiran ya uray nu nga umman
kitu inagsukir datu inagkona nu kaggina
kitun,”

nan na.

16 Ay datu ndn na nga nakagina ki uni ne Dios
nga nagsukir kaggina, ay datun kam ma
neapuwan tu Moses nga netdlaw na ka Egipto.

17 Ay datu nan na pe nga namar-parrungat
kaggina ki unag appat pulu dagun, ay &wan
sabali nu di datun kam ma dudduma kaggida
nga nagbasul kaggina, nga ittu datu nagkakatay
kitu ir-ir-er.

18 Ay datu nesip-sipata na nga akkan
mepagimang kaggina, ay datun kam ma akkan
mangikur-kurug kaggina.

19 Dikod nammuwadn tada nga akkan da nga
nakangngay kitu giyan nga nesagana ne Dios

kaggida gapu ki akkan da nga angngikur-kurug
kaggina.

4

Ya kepagimdng daya tolay ne Dios kaggina

1 Ay lugud gapu ta atan pikam tu kari na nga
mepagimang tada kaggina, ay magan-annad
tada, ta senu dwan kadatada ya di mepagimang
kaggina.

2 Ata nagina tada ma in ya Napiya nga
Damag nga umman kadatu apuapu tada.
Ngamay awan na sur-surbi kaggida tu nagina
da, ata akkan da nga kinur-kurug.

3 Ngamay datada nga mangurug, ay
minnanama nga mepagimang tada kaggina. Ay
minnandma pe nga mawa kadaya kepapannan
kampela ngin naya nan na nga,

“Nesip-sipata gapu kiya rungat ku nga akkan da
nga mepagimang kiya.”
Nan na kiydn oray nu nagimang ngin kitu
nekabalin na nga namarsuwa kidi ya
kalawagan, ta ittu tu nekabalin naya ubra na.
4 Ata nan na ma kidi kiya nesurat ta babanan
ne Dios mepanggap kiya mekapittu nga algaw,
“Ay se yala nagimang nge Dios kane mekapittu
algaw, kane mabalin na ngamin tu ubra na.”
> Ngamay nan na ma kammala nga, “Akkan da
tutu wala nga mepagimang kiya,” nan na.

6 Dikod maawatan tada nga piyan ne Dios nu
atan pikam daya mepagimang kaggina, ata ya
nagkunaan na kiyan, ay datu nunna nga
nakagina kiya Napiya nga Damag, ngamay

akkan da nerdman gapu ki akkan da
angikur-kurug.

7 Ay nepakammu na yan na piyan na, kitu
nangngidang na manin ka algaw. Ay yan na
algaw wa nan na, ay kidde yin. Ata kane
mabayag ga dagudagun manin ka panda, ay
nepekagi na kitu David nga,

“Nu magina nu kidi ya uni ne Dios, ay akkan nu
pagsukiran ya uray nu.”

8 Ay ya nan na nga kepagimang da ke Dios, ay
akkan wayya nga itu nangngiapu tu Josua
kaggida,™ 4ta nu ittu tun, ay &wan kuma ngin
ya nan ne Dios nga sabali nga algaw.

9 Dikod, atdn lugud pikam ya aggimang daya
tolay ne Dios nga umman kitu inaggimang na
kitu mekapittu nga algaw.

10 Ata daya ngdmin na mepagimang ke Dios,
ay makusap da kadaya ubra da, nga umman
kitu nekakusap pe ne Dios kitu ubra na kane
magimang.

11 Ay lugud wawwdgi, kuwaan tada ya
mabaal tada nga meraman kiyan na
panaggimang. Awan kuma kadatada ya di
mangikur-kurug, ta senu akkan tada matan
kadatu neapuwan tu Moses nga di
nangikur-kurug ke Dios.

12 Ata ya babandn ne Dios, ay umman ka
sibbiyag, ay se atin ammanakabalin na. Arig
nata-tadam may iya ispada nga naganubang ya
ngarab na. Ata ittu ya mangipakammu kadaya

* 4:8 4:8 Ittu idi tu nangiapu natu Josua kaggida kitu nepappan
da kitu ili nga kinagi ne Dios nga paggunaan da.

tolay nu wa umman daya ngamin na atan ki
oray nasiru se naunag tutu wala nga ur-uray
da, se daya asikkuwaan da. Ipakammu na nu
nadake onu napiya da. Awan na nga di
mepakammu kiya kinatutolay daya tolay.

13 Ay &wan oray ndgan na ya melingad ke
Dios, 4ta ngdmingamin na parsuwa ay
nawad-wada da ngdmin ki pagsisinndn na. Ay
aggina ya pagsungbatan tada kadaya ngamin
na kinuw-kuwa tada.

E Jesus ya panguniyan tada ke Dios

14 Ay akkan tada nga igsan ya angngurug
tada, ata atdn ma ya kangatuwan na padi nga
panguniyan tada ke Dios, nga ittu we Jesus nga
An-ana na, nga atan kiya giyan ne Dios ka
langit.

15 Ay yan na nangatu wa pdadi tada, ay akkan
na wayya di maawatan ya kinakapsut tada. Ata
aggina, ay napar-paro pe ki ngamin baldki naya
kapar-paroan nga umman kadatada, ngamay

akkan nakabasul. o
16 Ay taya akkan tada lugud min-induwan na

makiamoman ke Dios nga maragkalla, ta senu
kalakkdan nitta se tagasinnan nitta, ay se nitta
sengan kiya akasapul tada kiya isisseng na.

S

1 Kitun, ya isa nga nangdtu wa padi nga
napili kadaya tolay, ay ittu tu magsirbi ke Dios
para kadatu tolay. Ay aggina pe tu magdatun se
magbasu gapu kadatu bas-basul datu tolay.

2 Ay gapu ta adu pe daya pagkapsutan na, ay
maanusan na daya magaw-awagwag gapu kiya
kinakurdng naya ammu da.

3 Ay gapu lugud ta tolay pe yala nga nakapsut,
ay masapul la magbasu pe gapu kadaya
bas-basul na kampela ngin nin, nga akkan nala
gapu kadaya bas-basul daya tolay

4 Ay a&wan ya mangur-uray yala nga magbhalin
ka nangatu wa padi. Ata e Dios kampela ngin
nin ya mamili, nga umman Kkitu nammili na
kitu Aaron.*

> Ay umman pe, akkan wayya nga pinagbalin
kampela ne Cristo ya baggi na ngin ka nangatu
wa padi, nu di e Dios ya namili kaggina, nga
ittu pe tu nagkuna kaggina ka,

“Ikaw ya An-ana ku, ay dikod iya ya Ama mu.”

6 Ay kinagi na manin pe nga,

“Magpadi ka ka awan panda nga umman kiya
kinapadi ne Melkisedec,”

nan na. ) .
7 Ay kitu kowad ne Jesus kidi ya kalawagan,

ay nagkar-kararag ke Dios nga ittu tu makelisi
kaggina ki pannakatay. Netuldg na se
summangit nga nakiseng kaggina. Ay tutu
ginina ne Dios kitu nagkararag na, ata
nagpakumbaba tutu wala ke Dios.

8 Ay oray nu An-ana ne Dios, ay inammuwan
na kammala pe ya mangipatag ke Dios gapu
kadatu netur-turad na nga rig-rigat.

9 Ay dikod awan na tutu wala nga
pagkur-kurdngan nin, ay tiya aggina ngin ya

* 5:4 5:4 Tu Aaron tu pinili ne Dios ka nangdtu wa padi datu
apuapu da kitun.

pakabiydgan ka awan panda daya mangikurug
kaggina.

10 Ay se pinagbalin ne Dios mismu ka nangatu
wa padi nga umman kitu kinapadi ne
Melkisedec.

Akkan tada din na maglikud kiya angngurug

tada
11 Adu kuma pikam ya makagi ku ka panggap

kidi ngamay masulitan na a mangilaw-lawag
kadakayu, ata nasulit kayu wa makaawat.

12 Nan ku kiyan, 4ta makapagtugud kayu
kuma kidi yin, ngamay masapul nu man
kammin pikam ya matugudan kadatu nunna
nga sur-suru mepanggap ki angngurug tada nga
nepekagi ne Dios. Arig gatas pikam mala ya
annung nu wa kanan oray nu nakulnit kuma
daya kan-kanan nu win.

13 Ata daya masdpul la maggatas, ay daya
anndna ala, nga akkan pikam makammu
panang mamaglasin kadaya nadaké se napiya.

14 Ngamay daya napendm min na
mamaglasin kiya nadake se daya napiya, ay ittu
dayan daya nanaman nin. Arig nakulnit ta
akakkanan ya kan-kanan dayanin.

1 Ay dikod ya kuwaan tada lugud din, ay
akkan tada ittu la peyang ad-adalan datu nunna
nga sur-suru mepanggap ke Cristo, nu di tada
nga ammuwan daya sur-suru wa mamagnakam
kadatada kiya angngurug tada. Akkan tada din
na pat-patoliyan na ad-adalan datu nunna nga
nasur-suru tada ngin mepanggap kiya akappoli

tada kadatu ngdmin na nadaké a kuk-kuwaan
tada, ay se mepanggap kiya panangngurug tada
ke Dios,

2 se daya sur-suru wa mepanggap kiya
panaghawtisar, se ya angngiparotun ta kiya ima
ta kiya ulu daya ikararag ta. Ay oray pe daya
sur-suru mepanggap kiya ilaltu daya natay, se
ya sur-suru mepanggap kiya kesibna onu
kepagyan tada ke Dios ka &wan panda.

3 Itul-tuluy tada kurug ya mangammu kadaya
masapul pikam ma ammuwan tada. Nu
ipalubus ne Apu, ay ittu lugud yan ya kuwaan
tada.

4 Ata akkan ta ngin na mapakappoli kammin
ya tolay ya naglikud din, nga natugudan nin
kiya babanan ne Dios se naramanan na ngin ya
pagkalla ne Dios, ay se nidde pe yin kaggina ya
Ispiritu ne Dios,

5 ay se na pe yin na nammuwan ya kinapiya
naya babanan ne Dios se nakasingan pe yin
kadaya nakas-kasddaw wa ma-mawa nga pada
pe daya ma-mawa pikam kiya ilalbet kammin
ne Cristo,

6 ay se la nga maglikud din. Akkan tada
mapakappoli kammin yan na tolay, ata bilang
nga ilan-lansa na kammin ya An-ana ne Dios, ay
se iap-appat na kammin pe.

7 Ay daya tolay ya arig lusa a maar-arnabdn,
ay se yala mabalin pagapitan naya makin-lusa
ka adu, ay papiyaan ne Dios yan na lusa.

8 Ngamay nu pabeg kad-kaddat se ras-rasi
man kammin ya tumubu, ay dwan sur-surbi

yan na lusa. Awan na nga tungpdl nu di gedan
ne Dios se na dadalan na sidugan.

Ya agginnanama tada kadaya nekari ne Dios

9 Ngamay oray nu kinagi yan kadakayu
wawwagi, ay ammu nga napi-piya kam agpa
ala ya ka-kawaan nu kiya angngurug nu may
dayan.

10 Ata akkan wayya di ammu ne Dios ya kustu
ta kaligpanadn na ngin daya napiya nga
kinuw-kuwa nu se ya amminya nu wa
nepassingan nu kiya neseseseng nu kadaya
pada nu wa mangurug kaggina, nanggayat
kitun ka panda kidi.

11 Ay ya piyan ku tutu wala nga kuwaan naya
isaisa kadakayu, ay itul-tuluy nu kuma ya
angipas-pasna nu kiya agginnandma nu kadaya
nepanamnama ne Dios kadakayu panda kiya
panda na.

12 Ta senu akkan kayu wa magsadut, nu di
kayu kuma nga magtallad kadaya mangurug
nga magan-anus, ta senu magun-ud nu ngamin
daya nekar-kari ne Dios.

13 Kitu inagkari ne Dios kitu Abraham, gapu ta
dwan nanga-ngatu may e Dios nga mabalin na
nga mekagi ke Abraham ka pamaligda na kiya
kari na, ay tutu nesip-sipata na ngala ngin nga

14 nan na, “Kurug tutu wala nga iddeé kikaw
daya ngamin pagpiyam, ay se paaduwan ku
tutu wala pe daya gakagaka mu,” nan na.

15 Nagan-anus nga nagindag tu Abraham. Ay
tutu kurug ga nala na tu nekari ne Dios
kaggina.

16 Daya tolay, nu magsipata da, ay pagsipata
da ya ngagan naya nanga-ngatu may aggida, ay
dikod awan riri yin panggap kitu sipata da.

17 Ay pada na pe nga, kane magkari ye Dios,
ay sinip-sipataan na tutu wala tu kari na, ta
senu mammuwan datu nagkariyan na nga
akkan na maul-ulis ya lammat na.

18 Ay akkan wayya nga di makurug dedi nga

duwa nga kinuwa ne Dios.* Ay tutu datada nga
magpiy-piyar rin kaggina, ay bumagkad tutu
wala ya uray tada nga maginnandma kadaya
ngamin na nepinnandma na kadatada.

19 Ay idi ya agginnandma tada, ay ittu ya
batug naligda tutu wala nga gaput tada. Ay
kurug ga gapu kidi ya agginnanama tada, ay
mawe tada kiya giyan mismu ne Dios,

20 nga ittu ya napannan ne Jesus nga
naginunna kadatada, ta senu makappan tada
pe ka giyan na. Ata aggina lugud ya
kangatuwan na padi nga panguniyan tada ke
Dios ka awan panda, nga umman kitu kinapadi
ne Melkisedec.

7

E Melkisedec nga padi

1 Ay idi nga Melkisedec, ay nagari ka Salem,
ay se aggina pe ya padi ne Dios nga
kangatuwan. Kitu naggayat tu Abraham ma
nangaba kadatu a-ari nga kagubat na, ay
sinabat ne Melkisedec se na bindisyonan.

6:18 6:18 Dayan na duwa nga kinuwa ne Dios ay tu nagkari na
se itu nagsipata na tutu wala.

2 Ay nidde tu Abraham kaggina ya pagkapulu
natu ngadmin naarisamsam na kadatu indba na.

Ya sarut naya ngagan na Melkisedec ay, “Ari
naya kinalintag.” Ay Ari naya Salem pe. Ay ya
sarut nayan ay, “Ari naya napiya nga
agbubulun.”

3 Ay &wan ta ammu mepanggap kiya ama na
se ina na, onu daya naggay-gayatan na nga
apuapu na. Ay awan ta pe ya ammu
mepanggap kiya inanggayat na nga nagbiyag se
iya nepappanda na. Tuya mepada kam ke Jesus
nga An-ana ne Dios. Ay tuya padi pe ka awan
panda.

4 Ay dikod masingan tada ya kinaturay na,
ata oray tu Abraham ma apuapu tada, ay nidde
na kaggina tu pagkapulu datu ngamin na
naarisamsam na kadatu inaba na nga kagubat
na, ka pangrispitar na kaggina.

5 Ay atdn nebilin kadatu napili nga pappadi
nga putuputut natu Levi nga ala da ya
pagkapulu naya apit se kuw-kuwa datu ilsrael
nga pan-pane da kam, nga pada da nga
gakagaka tu Abraham.

6 Ngamay idi nga Melkisedec, oray nu akkan
putuputut tu Levi, ay nidde tu Abraham
kaggina ya pagkapulu naya kuw-kuwa na.

Ay tutu binindisiyondn na tu Abraham, nga
ittu tu nagkariyan ne Dios.

7 Ay ammu tada ma nga bildng nanga-ngatu
ya mamindisiyon may iya mabindisiyonan.

8 Datu pappadi nga putuputut tu Levi nga
niddan datu tolay pe ka pagkapulu datu

kuw-kuwa da, ay natay da. Ngamay nu e
Melkisedec nga padi pe nga niddan tu Abraham
ka pagkapulu natu kuw-kuwa na, ay sibbiyag
kam nga nan daya nesur-surat kitun.

9 Datu pappadi kitun nga putuputut tu Levi,
ay aggida tu pangiddanan datu tolay kitun kitu
pagkapulu datu apit da. Ay makuna ta nga kitu
inangngidde tu Abraham ka pagkapulu kitu
Melkisedec, ay bilang niddan pe ne Levi ka
pagkapulu.

10 Ata bilang atan pe yin tu Levi kitu
nannabat ne Melkisedec kitu Abraham oray
daga pikam natu apuapu na nga Abraham
kitun.

Ya kinapadi ne Jesus, ay ummdn kitu kinapadi ne
Melkisedec

11 Datu lin-lintag ne Dios, ay nepepakammu
na kadatu pappdadi nga gakagaka tu Levi kadatu
iIsrael. Ngamay akkan ma umanay tu
kuk-kuwaan datun na pappadi ta senu
magbalin da ka namaru ki arang ne Dios. Ay
tuya masapul ya sabali ya padi nga umman
kitu kinapadi ne Melkisedec, nga akkan umman
kitu kinapadi tu Aaron nga gakagaka tu Levi.

12 Ata nu maulis ya mepanggap ki kinapadi,
ay masapul pe nga maulis datu lin-lintag tu
Moses.

I3 E Apu Jesus nga kangatuwdn na padi nga
panguniyan tada ke Dios nga ittu ya
kepapannan dedi ya nakag-kagi, ay gakagaka
naya sabali kampela ngin nin na tangdmalan.
Ay dwan pikam ma nagpadi nga gayat kiyan na
tangamalan.

14 Ata ammu tada ma nga e Apu Jesus, ay
sag-sagada datu putuputut tu Juda. Ay &wan
tutu wala nga nakagi tu Moses kadedi ya
tangadmalan mepanggap kadaya pappadi.

15 Ay nepakammu tutu wala idi nga nekaulis
naya mepanggap kiya kinapadi kane inumbet
ya isa nga padi nga umman kitu kinapadi ne
Melkisedec.

16 Nagbalin ka nangatu wa padi nga akkan
umman kiya ndn naya lintag nga tittu daya
gakagaka datu nunna nga pappadi daya
magbalin ka padi, nu di gapu kiya
ammanakabalin na kiya kasibbiyag na ka awan
panda.

17 Ata ndn naya nesurat ta babanan ne Dios
mepanggap kaggina nga, “Magpadi ka ka dwan
panda nga umman kiya kinapadi ne
Melkisedec,” nan na.

18 Ay dikod pumanda ngin datu nunna nga
lin-lintag, &ta awan da ngin na sur-surbi se
awan da nga mabaal,

19 ata akkan da nga mapagbalin daya tolay ka
namaru ki arang ne Dios. Ngamay kidi yin, ay
atan ya nidde kadatada nga napa-patag nga
namnama tada nga makaadanni ke Dios.

Awan ipappanda naya kinapaddi ne Jesus

20 Sinipatadn ne Dios ya namagbalin na ke
Jesu-Cristo ka padi. May akkan wayya nagsipata
kitu nammili na kadatu dudduma ka padi.

21 Ngamay kane pagbalinan na nge Apu Jesus
ka padi, ay nesipata na nga ndn na kiya nesurat
ta babanan na,

“Nagsipata nge Apu, ay akkan wayya maulis ya
uray na kitu nan na nga, ‘Magpadi ka ka
awan panda,’ ”

nan na.

22 Ay gapu kidi nga kinuwa ne Dios, ay

mammuwdan tada nga kurug ga napatag idi nga

baru wa kinuwa ne Dios gapu ke Jesus.

23 Ay ya isa pe, adu datu nagpddi kitun, ata
matay ma datu pappadi kitun, ay masukatan da
ma nu matay da.

24 Ngamay nu e Apu Jesus, ay a&wan
ipappanda naya kinapadi na, ata akkan ma
wayya nga mataatay.

25 Ay dikod madla na tutu wala peyang ngin
daya umbet ke Dios nga manalen kaggina, ata
akkan mataatay, ay se aggina peyapeyang ya
panguniyan da ngin ke Dios.

Napa-patag ya kinapadi ne Jesus may datu
pappadi kidi ya kalawagdn

26 Ay rabbang na nga e Apu Jesus ya nangatu
wa padi tada nga panguniyan tada ke Dios, ata
awan na tutu wala nga bas-basul, ay se awan
oray nagan na nga arig mansa kaggina. Ay
awan na nadake kaggina nga akkan umman
kadatada nga tolay ya maragbasul, ay se
nepangatu pa-panang ka langit.

27 Ay akkan wayya ummadn kadatu nangatu
wa pappadi daya Judyu nga masapul la inalgaw
da nga magbasu gapu kadaya bas-basul da
kampela ngin nin, se gapu kadaya bas-basul
daya tolay. Ata kinuwa na idi yin kane ipalubus
na nga mebasu ya baggi na kampela ngin nin

gapu kadaya bas-basul daya tolay. Ay itun na
kinuwa na, ay umanay peyapeyang tunin ka
dwan panda.

28 Ngdmin datu nangatu wa pappdadi nga
napili nga umman kitu nan datu lin-lintag, ay
tolay da ngala nga adu pagkapsutan. Ngamay
awan tutu wala pagkur-kurangan naya An-ana
ne Dios nga ittu ya pinili na nga nangatu wa
padi ka awan panda, kitu nagsipata na, nga
napuddi kitu nangngidde na kadatu lin-lintag.

8

1T idi ya piyan ku tutu wala nga kagiyan:
Atan ya nangatu wa padi nga panguniyan tada
ke Dios, nga atdn na magtutugaw kiya pane
diwanan ne Dios ka langit.

2 Aggina ya magsir-sirbi para kadatada kiya
giyan mismu ne Dios nga ittu ya kurug balay
na. Ay aggina kampela ngin nin ya nangwa
kiyan na balay na nga akkan wayya tolay yala.

3 Ngdmin daya nangatu wa pappddi, ay
aggida ya napili ya maghasu se magdatun ke
Dios para kadaya tolay. Ay dikod masapul pe
nga magbasu onu magdatun ne Cristo nga ittu
ya nangatu wa padi.

4 Ay nu tura la atdn kam kidi ya kalawagdn,
ay akkan na makapagpadi, ata atan da ma a
pappdadi nga ittu dayan daya magbasu se
magdatun nga nan tu lintag kitun.

5 Ay datu kuk-kuwaan datun na pappadi kitu
nengagan ka balay ne Dios, ay tallad dala kiya
kurug ga ma-mawa kiya kurug ga balay ne Dios
ka langit. Ata kitu tagay ipada tu Moses tu

nengagan da ka balay ne Dios, ay nan ne Dios
kaggina, “Kuwaam ya ngamingdmin ka umman
kitu pagaladdn na nepassingan ku kikaw kitu
bantay,” nan na.

6 Ngamay napa-patag panang ya ubra ne
Jesu-Cristo kiya kinapadi na may datu pappadi
kidi ya kalawagdan kitun. Ata aggina ma lugud
din ya panguniyan tada ke Dios kidi napatag
panang nga kari na kadatada nga tolay na.
Napa-patag idi, ata nebasar kadaya napa-patag
nga kar-kari ne Dios.

Napa-patag ya baru wa palanu ne Dios may tu
dadan

7Nu dwan kuma tutu wala pagkur-kurdngan
datu nunna nga bilin ne Dios, ay akkan kuma
tagge nangulis nagkari yin.

8 Ngamay ammu ne Apu Dios nga nadake ma
kammala ya kuk-kuwaan datu tolay. Ay tutu
nan na nga,

“Umbet ya algaw wa angngulis ku wa magkari
kadaya tolay ku wa ilsrael se iJuda.
9 Ay sabali kampela ngin nin kitu nekari kadatu
apuapu da, kitu nangngiapu nga nangitalaw
kaggida ka Egipto. Mangulis sa magkari, ata
akkan da nga kinur-kurug datu nekar-kari ku
nga ittu tu gapu na nga pinagdudoray kuda.
10 Ay tu idi ya ikari kadaya ilsrael nu umbet yan
na algaw: Ipad-padamdam ku daya lin-lintag ku
kaggida peyapeyang, ta senu umman ka
nesurat da ngin kiya uray da. Ay iya ya Dios da
ngin, ay aggida pe daya tolay kun.

11 Ay akkan da tagge masapul lin na itigud onu
ikagi kadaya kasittolay da ya mepanggap Kkiya,
ata ammuwan da ala ngin daya ngamin tolay,
nangatu se nababa.

12 Tayan ya kuwaan ku, ata kalakkdn kuda ngin
kadaya nagbas-basulan da. Ay kaligpanan ku pe
yin daya bas-basul da.”

13 Ay kitu inangngagi ne Dios nga atan ya
baru wa kari na, ay maawatan na awan surbi
tu dadan nin. Ay oray nu nagan na nga
kag-kagaben se dadan nin, ay &wan duwaduwa
naya kippa na tutu wala ngin.

9

Tu dadan se iya baru wa agday-dayaw da ke Dios

1 Ay kitu nunna nga kari, ay uwad da nga
sur-surutan da nga lin-lintag mepanggap kiya
panagday-dayaw ke Dios. Ay tu
pagday-dayawan, ay binalay tolay pe yala.

2 Ay tun na balay nga pagday-daydwan, ay
napagkaduwa ka abay nga kurtina. Tu
amin-dupdalan, ay nengagan da ka “Giyan na
napatag ke Dios”. Ittu tun tu giyan natu
aggiparotunan ka pingki nga pittu ya pasanga
na nga nadalddag. Ittu pe tu giyan tu tebol la
aggippayan kitu sinapay ya medatun ke Dios.

3 Ay tu mekaduwa nga kuwartu, ay atan kitu
tapingit natu kurtina nga mekaduwa Kkitu
amin-dupdalan na kurtina. Idi nga kuwartu, ay
nengagan da ka “Giyan na kapagan ke Dios”.

4Ittu idi tu giyan natu balitu a anidugan ka
insensu, se itu lakasa nga nakalupkopan ka

balitu, nga nangiunggan da kitu gu-gusi nga
balitu a naunggan kitu mana, nga akakkanan
nga gayat ka langit, se itu tadukud natu Aaron
nga nagbisi, ay se itu dalumpendag ga batu wa
nekesuratan datu bil-bilin.

5 Ay kitu nagpungtu kitu utun natu lakdsa, ay
atan duwa nga sinan anghel la balitu, nga ittu
datu mangipassingan na atan ne Dios Kituni.
Magguuma da se sikkuunat datu paya da nga
manglayyung kitu takkab natu lakasa, nga ittu
tu agwarsian ka daga, ta senu mapakawan
daya bas-basul daya tolay. Ay akkan pikam idi
ya kelaw-lawag ngamin dedi.

6 Ay umman kiyan ya nekaurnus natu
agday-dayawan da kitun. Ay datu pappadi, ay
inalgaw da nga lumna kitu amin-dupalan na
kuwartu nga mangwa kadatu ubra da.

7Ngamay kitu mekaduwa nga kuwartu, ay
tittu ya kangatuwan na padi ya makalna Kkituni.
Ay dinnagun nala pe ya ilalna na. Ay se akkan
na lumna kituni nu akkan na mangitagut ka
daga datu pinagbasu da nga dyam, nga ittu tu
idatun na ke Dios gapu kadaya bas-basul na, se
daya bas-basul daya tolay.

8 Ay masingan tada kidi ya piyan naya
Ispiritu ne Dios nga ipakammu kadatada, nga
kitun ay akkan pikam nalutan para kadaya
tolay tu “Giyan na kapagan ke Dios”, ata atan
ma pikam tu amin-dupdlan na kuwartu.

9 Ay ittu idi ya kearigan naya kapayanan tada
kadedi ya al-algaw. Kidi, ay mepassingan
kadatada, nga datun na agbasu se agdatun datu

tolay ke Dios, ay akkan wayya ittu datun ya
mangappiya kiya aglam-lammat da.

10 Ay tu datun datu sur-surutan da, ay se
sur-surutan da pe datu lintag mepanggap kiya
angngan se ya agginum se ya agdalus kadaya
ngamin. Pabeg ga datu mas-asingan nala nga
ma-mawa daya sur-surutan da, ngamay datun,
ay panda datun nala kitu nangngipakammu ne
Dios kiya baru wa palanu na.

11 Ngamay inumbet te Cristo win nga ittu ya
kangatuwan na padi. Ay gapu kaggina, ay atan
nin daya napatag ga ma-mawa. Ay atan pe yin
kiya napa-patag ga pagday-dayawan nga akkan
na kinuwa tolay yala, ta &wan pe yan kidi
kalawagan.

12 Arig linumna in kitu “Giyan na kapagan ke
Dios”. Ay akkan wayya nga daga kalding onu
daga urbun bdka ya netugut na, nu di iya daga
na kampela ngin nin. Ay dikod mala nitta ngin
ka awan panda kiya pangituraydn ne Dios. Ay
itun na nelalna na, ay ittu tun nala ngin.

13 Datu tolay ya ibildng da ka naragit kitun,
ay mebilang kiya lintag da nga madalusan da
nu mawar-warsian da kitu daga kalding se
daga toru, se mapupudan da kitu abu natu
nasidug ga urbun bdaka.

14 Ay nu makadalus dayan, ay td nad agpa ya
akadalus naya daga ne Cristo kadaya ur-uray
tada kadatu awan sur-surbi nga ub-ubraan
tada, ta senu e Dios nga atan peyapeyang ya
ikur-kurug tada. Ta gapu kiya angngitur-turdy
naya atan peyapeyang nga Ispiritu ne Dios

kaggina, ay nepebasu na ngala ya 4wan tutu
wala nga pagkur-kurangan na baggi na ke Dios.

Mippa daya bas-basul tada gapu kitu nekebasu
ne Cristo

15 Ay dikod, kidi ya baru wa kari, ay e Cristo
ya panguniyan tada nga tolay ke Dios, ta senu
ngamin daya inayaban ne Dios ka tolay na, ay
mepakin-kuwa kaggida datu nekar-kari ne Dios
nga awan panda. Ata gapu kitu nekatay na, ay
nekaru na ngin daya bas-basul daya tolay oray
kitu &wan pikam ya baru wa kari ne Dios.

16 Ay nu atdn kasurdtan na kinuwa naya
magpatawid kadaya kuw-kuwa na, ay masapul
la mammuwan pikam nga kurug natay yin tu
magpatawid, ay se yala mala datu magtawid
datu mepatawid kaggida.

17 Ata akkan mepatag ya kasurdtan na
kinuwa naya magpatawid nu atdn kam ma
sibbiyag. Ay se yala mepatag nu natay yin.

18 Ay tiya gapu na pe nga tu nunna nga
palanu ne Dios, ay masapul pe ya pagdaga, ta
senu makurug pe.

19 Ata kane mabalin ne Moses nga ibasa
kadatu tolay ngamin datu lin-lintag, ay nangala
ka ddga urbun bdka se na kinibugdn ka danum.
Ay se yala nangala ka pasanga kaykayu wa
isopo, se na nga binad-baddan tu bungraw na
ka daggang nga lipus nga nawa ki dudut
karneru, ay se na nga pinagwarsi kitu daga kitu
libru wa nekesuratan datu lin-lintag, se kadatu
ngamin tolay pe.

20 Ay nan na kadatu tolay kaggina nga
magwarsi, “Ittu idi nga daga ya
mangipassingan na masapul la mepatag daya
bil-bilin ne Dios sin, ay piyan na nga ikurug nu
dedi,” nan na.

21 Ay pada na pe kitu agday-dayawan se datu
aruminta nga us-usaran da kitu
panagday-ddyaw da, winar-warsian nada pe
kitu daga.

22 Ay kurug ga kadatu bil-bilin, ay tagge
ngamingamin, ay nebilang ngala nga nadalus
ke Dios gapu kitu ddga. Ay dikod nu dwan
daga nga mearuyut, ay &wan pe mapakawan
na bas-basul.

23 Ay dikod masapul ya daga datu dyam
kadatu kuk-kuwaan da nga pakasinnan nala nu
wa umman naya kurug ma-mawa ka langit. Ta
senu mebildng datun ka nadalus. Ngamay daya
ma-mawa ka langit mismu, ay masapul da ya
napatag panang nga daga nga pangdalus, ta
senu kurug ga nadalus tutu wala.

24 E Cristo, ay akkan wayya linumna kiya
pagday-daydwan na kinuwa tolay yala nga
tallad dala kiya atdn ka langit, nu di ka langit
mismu ya linna na. Ay atan kurug gin ka giyan
ne Dios kidi, gapu kadatada.

25 Ay akkan na pe masapul la uliulissan nga
ibasu manin ya baggi na, nga umman Kkitu
angwa natu nangatu wa padi datu Judyu, nga
dinnagun na lumna kitu “Giyan na kapagan ke
Dios”, se mangitugut ka daga ayam nga akkan
na wayya itu ddga na kampela ngin nin.

26 Ata nu mapakuna, ay di lugud
namin-ad-adu win na natay nanggayat kam Kkitu
nekawa nedi ya kalawagan, ay se
mamin-ad-adu pikam! Ngamay ya nekawaan
na, ay namissan nala nga inumbet nga
nagbiyag nga tolay kidi ya kalawagan kane
tagay pumanda ngin, ta senu mippa na daya
bas-basul da tolay kiya angngibasu na kiya
baggi na kampela ngin nin.

27 Gdngay nga mamissan nala ya katay daya
tolay, ay se yala guwesan ne Dios da.

28 Ay umman kiydn ya nawadn ne Cristo.
Namissan na natay, ta nebasu gapu kadaya
bas-basul tada nga tolay. Ay umbet kammin,
ngamay akkan gapu kadaya bas-basul lin, nu di
gapu kiya angngala na ngin kadaya ngamin na
makid-iddag kaggina.

10

Akkan makippa kadaya bas-bdsul tada tu dadan
na agbasu

1 Datu kuk-kuwaan da nga sur-surutan da
kitu lin-lintag tu Moses, ay arig aniniwing ngala
naya napatag ga ma-mawa nu isa ngalgaw, ay
tuya akkan da wayya makapagbalin tutu wala
ka namdru datu sumur-surut kadatun, oray
dinnagun tu agbasu da kitun.

2 Ata nu kurug ga magmaru tutu wala datu
sumur-surut kitun na lin-lintag ga mepanggap
ki agbasu, ay akkan kuma nga dinnagun tu
angwa da, nu di mamissan kuma ngala. Ay nu

kurug pe nga nippa tu bas-basul da, ay &wan da
kuma tagge lam-lamtan na basul da ngin.

3 Ngamay akkan ma, ata tu dinnagun na
agbasu da, ay ittu tun ya mangipadamdam
kaggida kadaya bas-basul da.

4 Ata akkan wayya makippa kadaya bas-basul
ya daga toru baka onu kalding.

5> Ay ittu tu gapu na nga kitu nelalbet ne Cristo
kidi nga kalawagdan, ay nan na ke Dios nga,
“Akkan daya dyam nga basu onu panda ngala

nga datun daya pagam, ay tuya
namarsuwa ka pe ka baggi para kiya ta
senu ittu ya mebasu.
6 Ata akkan mu lugud pe ya paganggamman
daya masidug ga medatun kikaw, ay oray pe
daya mebasu gapu kadaya bas-basul.
7 Ay dikod nan ku nga, Inumbet ta kidi
kalawagan na mangwa kadaya piyam, O Dios,
nga umman kitu nesurat mepanggap kiya,”
nan na.

8 Nan na kitu nunna nga akkan
naganggamman ne Dios datu pinagbasu da se
datu sinidug ga nedatun da kaggina, oray nu
ittu tun tu nédn datu lin-lintag.

9 Ay se na manin ndn nga inumbet kidi ya
kalawagan nga mangwa kadaya piyan ne Dios.
Ay dikod tu nunna nga sur-surutan da nga
panagbasu, ay nippa ne Dios se na nepatdli ya
mekaduwa nga ittu ya angwa ne Cristo kadaya
piyan na.

10 Ay gapu ta kinuwa ne Jesu-Cristo datu
piyan ne Dios, ay nippa daya bas-basul tada
gapu kitu baggi na nga mismu, nga nebasu para

kadaya ngamin tolay. Itun na namissan na
nekebasu na, ay annung na tunin ka panda.

Namissdn nala nga nepebasu ne Cristo ya baggi

na kampela ngin nin

11 Datu pappadi kitun, ay inalgaw wa atan
kaggida ya magbasu. Makabasubasu da, may
pada na kam nga tu agbasu da, ay akkan
kammala makippa in kadaya bas-basul.

12 Ngamay e Cristo, ay namissan na ngala nga
nebasu ya baggi na gapu kadaya bas-basul daya
tolay. Ay annung na tunin ka panda. Ay se la
nga nagtugaw win kiya pane diwanan ne Dios.

13 Ay id-idaggan na ngala kituni ya
ammasuku ne Dios kadaya kumalinga kaggina.

14 Ata gapu kiya namissdn na nangngibasu na
kiya baggi na, ay mippa ka awan panda daya
bas-basul daya pinagbalin na ka tolay na.

15 Ay ya Ispiritu ne Dios pe ya
mangipakammu kadatada nga kurug yan, ata
nepekagi na nga,

16 “Ty idi ya ikari kaggida nu isa ngalgaw, nan
ne Apu. Ipad-padamdam ku peyapeyang
daya lin-lintag ku kaggida, ta senu
umman ka nesurat da ngin kiya uray da,”

nan na. o _ )
17 Ay se na manin ndn, “Ay kaligpanan ku daya

bas-basul da se ya akkan da angngikur-kurug
kadatu lin-lintag ku,” nan na.

18 Ay dikod gapu ta napakawan nin daya
bas-basul, ay akkan masapul lin ya magbasu
panggap kadaya bas-basul.

Akkan tada nga min-induwan na umadanni ke
Dios

19 Ay lugud wawwadgi, gapu kidi ya nekebasu
ne Jesu-Cristo, ay akkan tada din na
min-induwdn na umadanni ke Dios, ta arig ga
annung ta ngin ya lumna kitu “Giyan na
kapagan ke Dios”.

20 Ta 4rig ga pinanglukdt nitta ka baru se arig
sibbiydg nga dalen kitu kurtina, nga ittu kam
tu baggi na kampela ngin.

21 Ay lugud, gapu ta atdn ya kangatuwdn na
padi nga panguniyan tada ke Dios,

22 gy akkan tada min-induwan na umadanni
ke Dios. Akkan tada nga magduw-duwa, ay
kaligdaan tada ya angngurug tada kaggina.
Umadanni tada kaggina nga sippipiya ya uray
tada, ata arig nabguwan nin, ay se arig
nabguwan tada ngin ka nadalus tutu wala nga
danum.

23 Akkan tada din tutu wala igsan ya
agnamnama tada, ay se akkan tada din na
magduw-duwa, ata akkan wayya di mapiyar
nge Apu Dios nga ittu ya nagkari.

24 Ipas-pasna tada ya magsisinneng kiya
agpipinninya tada, se kiya angwa tada kadaya
napiya nga ma-mawa.

25 Ay akkan tada din na ilingling ya
agguurnung tada, nga umman kiya kuk-kuwaan
daya dudduma ngin. Ngamay ya kuwaan tada
kuma, ay maggiinnanannay tada, tawan kam
kadedi yin na al-algaw wa tagay ya ilalbet
kammin ne Apu.

Ya kapanisan daya mangirupat tin kiya An-ana
ne Dios

26 Ata nu nammuwan tada ngin ya kurug
mepanggap ke Cristo, ay se tada nga guratan ya
makabasubasul, ay awan sabdli yin na basu ya
makippa kadaya bas-basul tada.

27Nu di lugud da ya nakapap-panansing nga
ammabdsul ne Dios se ya nakapap-panansing
nga apuy ya idaggan da, nga ittu ya kapanisan
daya ngamin na kumalinga ke Dios.

28 Datu tolay ya di nangikur-kurug kitu lintag
tu Moses, ay pannakatay tu kapanisan da basta
atan nala duwa onu tallu wa makasistigu nga
kurug ga nakabasul da kitu lintag. Akkan dada
tutu wala nga kalakkan nin.

29 Ay nu pannakatay ya kapanisan datun, ay
tu nad agpa ya kapanisan daya tolay ya
mangirupat kiya An-ana ne Dios, se akkan
mamatag kiya ddga na, nga ittu tu nangirut kitu
kari ne Dios, se ittu pe ya nangdalus kadatada
kadaya bas-basul tada. Ay umman pe kadaya
mamaas Kkiya Ispiritu ne Dios nga ittu ya
mangipakammu kiya agkalla ne Dios kadatada.

30 Ngamay ammu tada ma nu inna ya
nagkuna nga, “Iya ya mangibdlat, ay iya pe ya
mangsupapa.” Ay atan pe ya nakagi nga, “Nge
Apu ya mangguwes kadaya tolay na,” nan na.

31 Nakapap-panansing tutu wala ya pabasulan
naya sibbiyag nga Dios.

Akkan tada din ippa ya agginnanama tada
kadaya kari ne Dios

32 Ngamay dam-damdamman nu kod tu
na-nawadn nu Kkitun, kitu nakammu nu kaggina
nga ittu tu bilang nekawadaan nu. Adu datu
netur-turdan nu tutu wala nga nagrig-rigatan

nu.

33 Nu dudduma kitun, ay iap-appat dakayu
kadaya tolay se bau-baut dakayu pe kiya
pagmar-marngan da, ay se nu dudduma ay
mepagrigat kayu kadaya dudduma nga
mapar-parigatan.

34 Ata kinalakkdn nu pe datu mangurug ga
atan ki agba-baludan. Ay akkan kayu pe ya
nagpannakit oray pinultan dakayu kadatu
kuw-kuwa nu. Naganggam kayu wala, ata
ammu nu ma nga atan da kampela ngin nin
daya napa-patag ga kuw-kuwa nu wa adwan
kippaan nin.

35 Ay lugud akkan nu din na ippa ya
agginnanama nu win, nga ittu ya
pakatangdanan nu ka napatag ke Dios.

36 Ata masapul la maganus ta, ta senu
masurut ta ya piyan ne Dios, ay dikod
magun-ud ta ya nekari na.

37 Ta nan na kiya nesurat ta babanan nga,
“Tagay yin ya ilalbet naya umbet. Akkan na nga

ipatattat ya ilalbet na.
38 Ay daya namdru wa tolay ku, ay mabiyag da
gapu kiya angngurug da kiya. Ngamay daya
maglikud kaggida, ay lusawan kuda,”
nan na.

39 Ngamay datada, ay akkan tada ma
nebilang kadaya naglikud ke Apu Dios sin, nga
ittu daya mapanis, nu di nitta nga biyagan ka

awan panda, ata mebilang tada kadaya
mangurug kaggina.

11

Tu angngurug datu nunna nga tolay ke Dios

1 Atdn angngurug tada nadn tada nu kurugan
tada tutu wala nga kurug mawa daya
namnamaan tada, ay se &wan tada nga
duw-duwa oray kadaya akkan tada pikam
nasingan.

2 Ay gapu kitu angngurug datu nunna nga
tolay, ay pinatag ne Dios da.

3 Ay gapu kiya angngurug tada ke Dios, ay
nammuwan tada nga gapu ki uni yala ne Dios,
ay naparsuwa na idi ya kalawagan. Ay dikod
ngamin daya masingan, ay nawa da kiya di
masingan.

4 Ay gapu pe kitu angngurug tu Abel, ay
napa-patag tu nedatun na ke Dios may itu
nedatun tu Cain. Ay dikod nebildng ne Dios tu
Abel ka namaru. Nepakammu ne Dios idi kitu
inammatag na kitu datun tu Abel. Ay oray Kkitu
natay yin, ay bilding magun-uni pikam gapu
kitu angngurug na.

> Ay gapu pe kitu angngurug tu Enoc, ay inala
ala ne Dios sin ka langlt nga sibbiyag, nga
akkan tagge natay. Ay awan da nasingan nin
kaggina. Ay kitu akkan na pikam nekala ka
langit, ay pinaanggam kanu tu Enoc nge Dios,
nga nan kam naya nesurat ta babanan ne Dios.

6 Ay &wan tolay ya makapaanggam ke Dios nu
dwan na nga angngurug kaggina. Ata oray inna

nga tolay ya maminya nga magdayaw ke Dios,
ay masapul la kurugan na nga atan Dios, ay se
kurugan na pe nga aggina ya mangsupapa
kadaya ngamin na magsap-sapul kaggina.

7 Ay gapu pe kitu angngurug natu Noa, ay
nekurug na datu kinag-kagi ne Dios kaggina
mepanggap kadatu mapad-padaldal pikam ma
ma-mawa. Ay tutu nangwa ka abay tutu wala
nga biray nga ittu tu nakabiydgan da nga
tangabalay kane magdallis. Ay gapu kidi ya
inangngurug tu Noa, ay nepassingan na nga
nagbasul datu tolay nga akkan nangikur-kurug
ke Dios. Ay dikod gapu kitu angngurug na, ay
nebilang ne Dios ka namaru.

Tu angngurug datu apuapu daya Judyu

8 Ay gapu pe kitu angngurug tu Abraham, ay
nekurug na nge Dios kane papannan ne Dios
nga paggunaan Kkitu ili nga nekari na nga idde
kaggina. Ay tdtu pinandwan na ngala tu ili na,
oray nu akkan na nga am-ammu tu kapannan
na.

9 Ay gapu kitu angngurug na, ay nepagili kitu
giyan na nekari ne Dios kaggina. Nagbhawi yala
kituni. Ay oray pe tu Isaac se itu an-ana na nga
Jacob nga nagkariyan pe ne Dios, ay naghawi
da pe yala kitu nagyan da Kkituni.

10 Ata innanaman ne Abraham pikam ya {li
nga magnanayun nga pinaldnu se ipasikad ne
Dios kampela ngin nin.

11 Ay gapu kitu angngurug tu Abraham, ay
nakaputut ka isa oray nu lalakay yin, ay se
babakat se akkan kammala makapagan-ana in

tu Sara. Ata kinurug na tutu wala nga kuwaan
ne Dios tu nekari na kaggida nga magatawa.

12 Ay dikod oray nu arig natu Abraham tu
natay yin ta akkan lugud makaputut tin, ay
nagbalin ka apuapu daya adu tutu wala nga
tolay ya umman kiya kaadu daya bittuwan se
kaadu daya ginat ki dappit bebay.

13 Ay dedi ya tolay ay nangurug da panda kitu
nekatay da. Akkan da ngin na nadwat tu nekari
ne Dios kaggida. Ngamay arig nalagib da datun
na nekari na kaggida, gapu ta kinurug da tutu
wala, ay naganggam da. Ay tutu ndn da nga
mepagili da ngala kidi ya kalawagan.

14 Ay dikod maawatan na atan namnamadan
da pikam nga paggunaan da, ata nan da lugud
da agtangeli da.

15 Ay nung kuma nu itu naggayatan da nga ili
ya lam-lamtan da, ay annung da ya magulli
kammin kituni.

16 Ngamay akkan ma, ata napi-piya nga ili ya
innanaman da, nga ittu ya giyadn nga atan ka
langit. Ay dikod akkan kipattdn ne Dios da
oray ingdgan da ka Dios da. Pinagsagana nada
ngin ka ili nga para kaggida.

17 Ay gapu pe kitu angngurug tu Abraham, ay
idatun na tutu wala kuma tu Isaac nga sissa
nga an-ana na kitu nangtisting ne Dios kaggina.
Aggina mismu tu nagkariyan ne Dios nga
umadu tutu wala daya gakagaka na. Ngamay
oray nu mapakuna, ay ibasu na ma tutu wala
kuma ngin tu sissa nga an-ana na.

18 Aggina ma tu nagkunadan ne Dios ka, “E
Isaac ya paggayatan daya putuputut mu nga

nekar-kari ku,” nan na.

19 Linam-lammat tu Abraham nga annung ne
Dios nga paltuwan tu Isaac. Ay kurug bilang
napaltu tu Isaac ngin, ta nepatulli kammin
kaggina.

20 Ay gapu pe kitu angngurug tu Isaac, ay
nekari na nga napiya ya ka-kawaan de Jacob se
Esau.

21 Ay gapu pe kitu angngurug tu Jacob, ay
nekar-kardrag na datu duwa nga apuku na nga
annana tu Jose nga nepatagasinnan ke Dios kitu
danni na katay yin. Nagrumdad da naguma ala
ngin kitu tadukud na kitu nagday-dayaw na ke
Apu Dios kitun®,

22 Ay gapu pe kitu angngurug tu Jose, ay
nepakammu na kitu danni na tutu wala nga
katay yin ya agtalaw datu ilsrael nga
sag-sagada na ka Egipto. Ay tutu binilin nada
nu paannan da tu tulang nat.

Tu angngurug natu Moses se itu Rahab

23 Ay gapu kitu angngurug datu manndkam tu
Moses, ay akkan da nagansing nga di
nangikurug kitu bilin tu ari nga papatay na
daya annana a lallaki nga ilsrael. Nesiru da ka
unag tallu bulan tu maladdga kane masingan
da nga napiya.

24 Ay gapu kitu angngurug pe tu Moses, kane
magnakam, ay naddi ya mengaganan ka an-ana

* 11:21 11:21 Akkan makapagsikad kampela ngin nin gapu kitu
kinalakay na tutu wala ngin. T 11:22 11:22 Nén na ka Genesis
50 nga pala ne Jose datu tuldng na kadatu ilsrael.



Hebreo 11:25 XXXViii Hebreo 11:30

natu nanagabu kaggina nga babay ya an-ana tu
Ari Faraon.

25 Pininya na ngala ya mepagrigat kadatu
pada na nga tolay ne Dios may itu
maggan-ganas ka makaru wala ki pakabasulan

26 Ay nebilang na nga napa-patag ya
magrigat gapu kiya umbet nga Cristo may iya
ngamin na kinabanang naya Egipto nga
tawidan na kuma, ata lam-lamtan na peyang ya
batug tangdan na ke Dios.

27 Ay gapu kitu angngurug na, ay nagtalaw ka
Egipto. Akkan nagansing oray ammu na nga
malusaw tu Ari Faraon kitun na agtalaw na, ata
umman na ka sisinan ne Dios nga di masingan,
ay tutu nagturad dala.

28 Ay gapu ki angngurug tu Moses, ay kinurug
na tu nepawa ne Dios kaggina. Ay tutu nebilin
na kadatu pada na nga ilsrael nga pintdan da
ka daga tu lasi natu gagyangan da, ta senu
akkan irdman natu anghel da nga magpatay

kadatu mandkam ma annana a lallaki. Ta idi tu
nanggayatan tu Piyasta da gapu kitu nanglataw

natu anghel kaggida.

29 Ay gapu kitu angngurug datu tolay ya
neapuwan tu Moses, ay nakadalakit da kitu
bebay nga nengagan da ka Daggang nga Bebay.
Ay nagdal-dalen da ngala nga umman kiya
agdal-dalen ta kiya gadang kane magtuway tu
danum. Ngamay kane manalen pe datu iEgipto
nga magappal kaggida, ay nalimat da ngamin,
ata nagamung kammin tu danum.

30 Ay gapu pe kitu angngurug datu ilsrael, ay

narba tu darupirip pa abut ka Jerico, kane
mabalin da nga linipuliput ki unag pittu
ngalgaw.

31 Ay gapu pe kitu angngurug tu Rahab nga
puta kitun, ay akkan nerdman kitu inagpatay
da kadatu akkan mangikur-kurug ke Dios, ata
naganggam nanangaili kadatu ispiya datu
iIsrael.

Tu angngurug datu dudduma nga tolay ne Dios

32 Annung ku wa itul-tiluy ya mangagi ka
adu pikam, ngamay awan ku wa oras sin na
taggisaan kagiyan ya mepanggap kadatu
Gideon, tu Barac se tu Samson, tu Jefte, David se
itu Samuel se datu dudduma nga
pagbabananan ne Dios,

33 nga gapu kitu angngurug da, ay atdn da
kaggida ya nangaba a nakigubat kadaya
dudduma nga il-ili, se atan da pe ya nangawat
kadatu kari ne Dios, ay se datu nalintag nga
angngituray. Ay atan da pe kaggida tu akkan
nakkan layon gapu ki angngurug da, ta umman
ki namut tala ya bugung datu layon.

34 Ay atan pe datu dudduma, nga gapu kitu
angngurug da, ay napakusap da tu
maggatagatang nga apuy, ay se nakatalaw datu
dudduma nga kaban da kuma. Ay datu
dudduma kaggida oray nakapsut da, ay
bumilag da gapu ki angngurug da. Ay tutu
rummungat da nga makigubat, ay tutu napalsu
da datu nanglanna kaggida.

35 Ay gapu pe kitu angngurug datu dudduma
nga babbay kitun, ay nepatulli kammin kaggida

datu akkobung da nga natay kane mapaltu da
kammin.

Atan datu dudduma, nga gapu kitu
angngurug da, ay pininya da ngala tu
mabal-balugga nga matay, ta senu lumtu da
kammin kiya napi-piya nga biyag.

36 Ay atan pe datu dudduma, nga gapu kitu
angngurug da, ay netur-turad da ngala tu
meappaappat se masap-saplit, ay se piningil
dada pe ka kadena se dada nga nebalud.

37 Atdn da pe datu tinutoan da, se datu
rinagadi da nga pinagkaduwa, ay se atan pe
datu pinagkattab da ka ispada. Atan datu
pinar-parigat da, se atan datu napa-paultu, ay
atan da pe datu nakal-alla a nagbad-badu da
ngala ka lalat kalding se karneru.

38 Akkan mekari idi ya kalawagan nga
pagyanan dayan na tolay. Nagdadada da ngala
kadatu ir-ir-er se ban-bantay. Nagyan da ngala
kadatu lilliyang se kadatu abbut ki lusa.

39 Ay ngamin dedi nga tolay, ay pinatag ne
Dios da gapu ki angngurug da. Ngamay oray
mapakuna, ay awan kaggida tu nakalam kiya
kawa naya nekar-kari ne Dios kaggida kitu
kakowad da kidi kalawagan.

40 Ata atan napi-piya nga palanu ne Dios para
kadatada: Piyan nada nga ibulun kadatada
kiya ammagbalin na kadatada ngadmin ka dwan
tutu wala pagkur-kurdngan nin.

12

Ya angdisiplina ne Dios kadaya anndna na

1 Ay dikod gapu ta arig tada ya nalebutan ka
adu tutu wala nga tolay ya naligda angngurug,
ay igsan tada lugud daya ngdmin na
pakabasulan tada, se daya ngamin na
mangsipad kadatada kiya angngurug tada. Ay
se tada nga an-anusan ya mangitul-tuluy kiya
arig tagtagan tada pikam nga sang-sanguwan
tada.

2 E Apu Jesus kuma ya 4rig sisinndn tada
peyapeyang. Aggina ya nanggayatan naya
angngurug tada, ay se aggina pe ya mamalin
kiya angngurug tada. Neturad na ngala tu
nekatay na kitu krus, ta ammu na nga ya
mesupdpa kaggina, ay panagganggam ka awan
panda ka langit. Akkan na tagge pinagan-anu
oray nakap-appat tutu wala ya matay ki krus.
Ay kidi yin atan nin kiya pane diwanan ne Dios
nga mepangitur-turay kaggina.

3 Lam-lamtan nu kod nge Jesus, se datu
netur-turad na nga nangal-kalusaw datu
maragbasul kaggina, ta senu akkan kayu
madusmaya se molaw.

4 Ay awan ma pikam ya natay kadakayu gapu
kiya angngalusaw na nga magbasul.

> Naligpandan nu agpa in ta, tu tuldu ne Dios
kadakayu wa annana na! Nan na nga,

“Ugu, kappiydnan mu kod lam-lamtan nu
tulduwan naka nge Apu. Ay akkan ka nga
madusmaya nu panisan naka.

6 Ata tul-tulduwan ne Apu daya pagan na, se

disiplindan na pe ngamin daya nebilang na

ngin ka annana na,”

nan na.

7Tturad nu ya angdisiplina ne Dios kadakayu,
ta ittu ya angngipassingan na nga annana
nakayu. Ay awan wayya nga an-ana a akkan
disiplindan naya ama na.

8 Ngdmin daya anndna na, ay disiplindan
nada. Dikod nu akkan nakayu disiplindan, ay
akkan nakayu lugud kurug anndna. Arig nu
wala daya tabuwang.

9 Ay umman pe kadaya ama tada kidi ya
kalawagan. Disiplindan ditta pe, ngamay pagan
tadada ma kammala. Ay tu nad agpa kuma kiya
Ama tada nga atan ka langit. Magtulu tada
kuma peyang kaggina senu biyagan nitta ka
awan panda.

10 Ay daya manndkam tada kidi ya
kalawagan, ay disiplindan ditta ka tangapuru.
Ngamay sigun nala kiya napiya ki agsisingan
da. Ngamay ya Ama tada ka langit, ay kurug
pagkapiyaan tada ya agdisiplina na kadatada.
Ata disiplindan nitta senu magmaru tada nga
umman kaggina.

11 Kidi, ay natakit pikam kadatada ya
agdisiplina na. Akkan ta pikam makuna kidi
nga napiya, ngamay nu maba-bayag gala, ay
magbalin tada ka namaru, ay se pumiya pe yin
ya ur-uray tada.

Surutan tada din ya natunung nga ddlen

12 Ay dikod akkan kayu wa madusmaya.
[tul-tuluy nu ya angngurug nu. Magbilag kayu
kammin.

13 Ttul-tuluy nu ya manalen kiya natinung
nga dalen, ta senu akkan kayu wa marurud, nu
di kayu wa bumilag kammin.

14 Ay kuwaan nu ya mabaal nu wa
makikiinnawdatan kadaya ngamin tolay, ay se ya
magmar-maru ki ardng ne Apu Dios, dta &wan
ya makasingan ke Dios nu akkan na namaru.

15 Sin-sinnan nu ta &wan kadakayu ya
mangilingling kiya agkalla ne Dios, se awan
kuma pe kadakayu ya paggayatan naya nadake,
ta umara pe kadaya dudduma pikam, ay ittu pe
ya paggayatan naya riribu nu.

16 Sin-sinnan nu pe ta &wan kuma kadakayu
ya manan kitu Esau nga netdli na ngala ka isa
nga pangnganan tu kalintaggan na nga
mandkam nga an-ana.”™

17 Ay ammu nu ma in, nga kane maba-bayag
panda kitun, kane piyan na nga ala in tu
tawidan na kitu ama na, ay &wan na midde
kaggina, ata akkan na mapoli yin tu kinuwa na.
Oray nu sumangit, ay akkan wayya
mangannaanna.

Ya kawadn naya apangngipakammu ne Dios nga

kari na
18 Ay datada kadedi ya al-algaw, ay akkan

wayya nakapap-panansing ya ika-adanni tada
ke Apu Dios, akkan umman kadatu ilsrael
kitun. Ata uwad masingan da nga gumilagilab

* 12:16 12:16 Tu Esau ay akkan na nebildng nga napatag
tu kalintaggdn na nga mandkam nga an-ana, nga ittu tun ya
pagkapiyadn na kuma. Ta kane mabisinan tutu wala, ay netali
na tu kalintaggan na ka kanan na.

ba apuy kitu bantay Sinai. Naggibat tutu wala
pe, ay se nagbali ka naggat tutu wala pe.

19 Ay uwad nagina da pe nga naggat ta
netanggoyob, ay se uni nga akkan da meturdan
na ginan. Ay tutu nakim-imalla datu tolay nga
dwan da kuma magina kitu uni yin.

20 Ata akkan tutu wala meturdan datu tolay tu
aggun-uni na nga nangibilin ka, “Oray nu alolag
gala ya makadam-ay kiya bantay, ay masapul la
matutokdn panda ki katay na,” nan na.

21 Ay nakapap-panansing kurug tutu wala tu
nasingan da kituni, ay tutu nan tu Moses nga,
“Nagpil-pilpig ga ki aggansing ku,” nan na.

22 Ngamay dakayu, ay bilang nakalbet kayu
win ka bantay Sion nga ittu ya kurug ga giyan
ne Dios, nga ittu pe ya batug Jerusalem ka
langit, nga giyan daya rinibu-ribu wa anghel
nga naurnung ka giyan na.

23 Ay neamung kayu pe yin kadaya
tangabubulun na arig mandkam nga annana ne
Dios, nga patawidan na. Arig nelista daya
ngag-ngagan da ka langit tin. Ay bilang
neamung kayu pe yin kadatu nagkakatay ya
tolay ne Dios kitun nga awan pagkur-kurangan
pe yin. Ay neadanni kayu pe yin ke Dios nga
ittu ya guwes daya ngamingamin.

24 Ay inumbet kayu pe yin ke Jesus nga ittu ya
panguniyan tada ke Dios kiya baru nga kari ne
Dios. Arig nu pe yin ya nadalusan kitu daga na
nga napa-patag panang ya mawa na may tu
daga natu Abel.

25 Ay tuya sin-sinnan nu, ta akkan nu din na

di ikurug ya magpak-pakammu kadakayu. Ata
nu akkan nakalisi datu ilsrael kitu nekapanis da
gapu kitu akkan da nangngikurug kitu Moses,
ay ti nu nad agpa a malilian ya kapanisan nu,
nu akkan nu ikurug daya kag-kagiyan ne Cristo,
nga ittu ya gayat ka langit!

26 Kitun, ay nataryun tu kalawagan kane
maguni ye Dios. Kidi yin, ay tu idi ya nan na,
“Akkan nala nga ya kalawagan ya mataryun nu
pidduwaan ku, nu di oray pe ya langit,” nan na.

27 Ay ya sarut natu nan na nga pidduwaan na,
ay ippa na daya pinarsuwa na nga makinin. Ay
daya akkan makinin, ay ittu daya mabansi.

28 Ay dikod magiydman tada, ta bilang
mepakin-kuwa kadatada ya pangiturayan nga
akkan tutu wala nga maan-anu. Ay dikod
masapul pe nga yan nala nga paganggamman
ne Dios nga panagday-dayaw kaggina ya
kuwaan tada, se ipatag tada se ikansing tada,

29 gta kurug ga narungat. Medrig ka apuy nga
makassidug kadaya ngamingdmin na masidug.

13

Daya napiya nga kuk-kuwaan daya magwawdagi
gapu ke Cristo

1 Ay itul-tuluy nu ya magpipininya nga
magwawagi ke Cristo.

2 Ay akkan kayu wa umagawa kadaya
agtangeli. Ta atan da ngin daya nakasangaili
kadaya a-anghel, ngamay akkan da am-ammu
nga anghel da.

3 Ay damdamman nu daya padda nu wa
mangurug nga atan ki agha-baludan, nga
umman kayu ka netangabalud kaggida. Ay
dam-damdamman nu pe daya mapal-palla gapu
ki angngurug da, nga umman ka mapal-palla
kayu pe nga umman kaggida.

4Ipatag nu ya aggaattawa, ay &wan kuma
kadaya magatawa ya mangwa ka nadake
umman kiya manalddag se manabuwang, ata
panisan ne Dios daya tolay ya mangwa ka
umman kadayan.

> Ay akkan kayu din magtalikdgum ka pira.
Paganggamman nu wala ya atan kadakayu, ata
nan ma ne Dios nga, “Akkan takayu wayya
ilingling onu pagdudoray,” nan na.

6 Ay dikod akkan tada nga min-induwdn na
mangagi ka,

“E Apu ya sumeseseng kiya. Ay tuya awan ku
wa ikansing. Akkan na mansing kiya
kuwaan daya tolay kiya.”

7 Ay damdamman nu pe datu nangiapu
kadakayu; datu nagtu-tugud kadakayu kiya
babanan ne Dios. Lam-lamtan nu tu napiya nga
aghiy-biyag da se iya nagtungpalan da. Taldan
nuda kitu angngurug da.

Ya agday-dayaw tada ke Dios ya batug pagbasu
tada

8 Awan kaul-ulissan ne Jesu-Cristo. Nu wa
umman na kitun, ay ittu na kam kadedi, ay se
kiya awan panda.

9 Ay akkan kayu lugud pe ya peal-alilaw kiya
angngurug nu kadaya adu wa bal-balaki se

mepas-pasaballi a sur-suru. Magpiyar kayu
wala kiya kinamaru ne Dios kiya ililligda naya
angngurug nu, nga akkan wayya ya agkannaw
tada nga mangan kadaya dudduma nga
akakkanan ya piyaran nu, nga umman kiya
kuk-kuwaan daya dudduma. Ay akkan da ma
nagpiyan datun na kuk-kuwaan da.

10 Atdn ma ya batug basu tada, nga oray datu
ngamin na sumur-surut kitu kuk-kuwaan da
kitun nga agbasu da kitu nengagan da ka balay
ne Dios, ay awan da raman.

11Ya baggi natu d&yam ma pinagbasu da kitun,
ay sidugan da Kkitu lasi natu ili. Ngamay datu
nangatu wa pappadi, ay mangala da kitu daga
ta ippan da kitu Kapagan na Giyan Kkitu balay
ne Dios, ta ittu tun tu pagbasu da kadatu
bas-basul da.

12 Ay umman pe, natay pe ye Apu Jesus kitu
lasi natu ili ta senu gapu kitu ddga na, ay
madalusan daya tolay kadaya bas-basul da.

13 Ay lugud, e Apu Jesus ngala ya piyaran
tada, ay se iturad tada ngala daya
kapal-palakkan tada gapu kaggina nga umman
kitu inagturad na kadatu nekapal-palakkan na.

14 Ata dwan kidi ya kalawagéan ya mabalin
pagyanan tada nga ili nga akkan pumanda.
Id-idaggan tada ya ili nga &wan panda, nga ittu
ya kapannan tada nu isa ngalgaw.

15 Ay dikod gapu ke Jesus, ay day-dayawan
tada ngala peyang nge Dios, ta ittu ma la yan ya
batug basu tada, ta ittu yan ya masapul
kuwaan daya ngamin na mangipudnu nga
mangurug kaggina.

16 Ay akkan nu wa kaligpanan ya angwa nu
kadaya napiya, se ya agsisinneng nu, ata ittu
dayan daya batug ga datun nu ke Dios nga
paganggamman na.

17 Ay ikurug nu daya pangmanaman nu wa
mangurug. Magtulu kayu kaggida, ata aggida
ma ya magtar-tarakan kadakayu, ay aggida ma
ya magsungbat kampela ngin nin gapu
kadakayu. Paanggamman nuda kiya
agtar-tarakan da kadakayu. Akkan nuda nga
pagpannakitan, &ta nu mapakuna, ay dakayu
ma kampela ngin nin ya kal-alla.

Kardrag se pakumusta

18 Ay ikar-kararag dakami yala wawwdgi. Ay
ya piyan mi ay mapatag kami kadaya ngamin
na kuk-kuwaan mi. Ay awan mi ma ammu nga
basul mi kadakayu.

19 Ay kurug ga ikar-kararag da ta senu
ipalubus kuma ne Apu nga makapagulli ya a
makaru kannan giyan nu.

20-21 Ay ikar-kararag ku nga idde ne Dios
kuma ngamin daya masapul nu kiya
angngikurug nu kadaya ngamin na piyan na. Ay
senu gapu ke Jesu-Cristo, ay mawa na kadatada
daya paganggamman na. E Dios ya paggayatan
naya napiya nga aggur-uray tada, ay aggina tu
namaltu kammin ke Jesu-Cristo nga Apu tada. E
Apu Jesus, ay ittu ya nagbalin na katurayan na
maragtarakan kadatada nga arig karneru na
gapu kitu nekatay na. Ay gapu pe kitu nekebasu
na, ay nawa pe ya kari ne Apu Dios kadatada

ka awan panda. E Jesu-Cristo ya maday-dayaw
kuma peyapeyang ngin ka &wan panda! Amen.
22 Ay anusdn nu agpa ala nga basdan
wawwagi, daya kinag-kagi a pangab-abubug ku
kadakayu. Oray ta abibba ma ala ya inagsurat

u.

23 Ay ipakammu pe kadakayu nga nepalawan
da ngin ne wagi tada nga Timoteo. Ay nu
makaru makalbet, ay aggina ngin ya kabulun
ku nga maggagayam kadakayu.

24 Ay ipakumusta dakami yala kadaya ngamin
na pangmanaman nu se kadaya ngamin na
tolay ne Dios kannan. Ay makikumusta pe
kadakayu daya wawwagi tada nga iltalia.

25 Ay ya kinamdaru ne Dios din kuma ya atan
peyang kadakayu ngamin.

